
KEBERKESANAN KAEDAH TEKNOLOGI PEMBINAAN CEPAT

BAB SATU

1.0 PENGENALAN

Sektor pembinaan bukanlah satu perkara baru di negara kita. Terdapat 

banyak bangunan yang dibina dengan bentuk yang unik dan canggih 

dengan menggunakan kaedah dan bahan yang terbaru dan moden. 

Pada masa kini, teknologi pembinaan cepat merupakan salah satu 

daripada teknologi yang berkembang dengan baik dan pesat di dalam 

industri pembinaan.

Penggunaannya didapati begitu memberangsangkan dan banyak 

digunakan dalam semua aspek; rekabentuk, pengiraan, pengeluaran di 

dalam kilang dan juga pemasangan. la juga memberikan pelbagai 

kebaikan seperti tempoh pembinaan yang cepat, berkualiti tinggi dan 

kurang memerlukan tenaga kerja serta penggunaan acuan yang 

melibatkan kos yang tinggi.

KEBERKESANAN KAEDAH TEKNOLOGI PEMBINAAN CEPAT

Perkembangan ini telah membawa kepada perubahan yang pantas dan 

berterusan iaitu perubahan dari segi konsep dan rekabentuk.

1.1 lSU

Dalam menuju ke arah negara maju, industri pembinaan juga tidak 

ketinggalan daripada menerima pelbagai teknologi moden dan baru 

untuk meningkatkan kualiti binaan sesebuah bangunan.

Pada 21 Ogos 2000 satu seminar bertajuk ‘Building Pre-Fabricated 

Low-Cost Houses’ telah diadakan di Kuala Lumpur. Seminar ini 

bertujuan untuk mengkaji tentang kebolehlaksanaan rumah pasang 

siap. Teknik pasang siap merupakan salah satu daripada teknik 

pembinaan cepat yang ada di negara kita.

Menurut Menteri Kerja Raya, Datuk Seri S. Samy Vellu, teknik pasang 

siap adalah lebih baik berbanding dengan teknik konvensional dari segi 

kekuatan, kestabilan serta ia dapat disiapkan dengan lebih cepat1.

1 The Star, 21st June 2000 (ms 14)

